
tíðindi síða 8

Skjala­
savn tekur 
skap á 
Tvøroyri

Nvøn síða 6

Fimm 
ár í Stara­
búrinum

Hóast tingmenn plaga at siga, at 
teimum dámar so illa, at teir sjálvir 
skulu lóggeva um síni egnu viður­
skifti, so er tað slett ikki so. Tvørt­
urímóti dámar tað teimum væl.

Málið um, at borgarstjórar skulu 
kunna røkja tingstarvið umframt 
borgarstjórastarvið, er nú aftur á 
skrá í tinginum. 

Mikudagin verður fyrsta viðgerð 
av uppskoti frá Miðflokkinum um, 
at kommunustýri ikki skulu hava 
tann rætt, tey hava nú, at nokta 
fulltíðarsettum borgarstjórum at 
røkja ein tingsess umframt. 

– Tað er grundleggjandi í okkara 
fólkaræði, at tey, sum lata seg stilla 
upp til fólkavalt umboð, kunnu taka 

á seg tað starv, sum tey eru vald til. 
Ein borgarstjóri í fullum starvi, sum 
verður valdur á ting, eigur at kunna 
taka á seg tingmannastarvið, uttan 
at fáa loyvi frá einum meiriluta í 
einum kommunustýri til tess.

Soleiðis siga teir báðir uppskots­
stillararnir í Miðflokkinum í við­
merkingum til málið.

Hetta er í grundini eitt løgið upp­
skot. Tí hetta er eitt uppskot um, at 
tey, sum hava valt ein borgarstjóra 
í fulltíðarstarv at stjórna einari 
kommunu, ikki longur skulu sleppa 
at gera av, um hesin borgarstjórin 
samstundis skal kunna røkja eitt 
fulltíðarstarv umframt.

Hóast tað er lítið hugsandi, at 

eitt slíkt uppskot verður samtykt, 
so sigur tað nakað um tankagongd­
ina hjá tingfólki. Hví er tað so altav­
gerandi at sava vald á færri hond­
um? Hetta er annað uppskotið hjá 
Miðflokkinum, sum ber á hendan 
bógvin. Flokkurin heldur eisini, at 
landsstýrisfólk skulu kunn sleppa 
at sita í Løgtinginum meðan tey eru 
í landsstýrinum. Soleiðis gera tey 
gamaní í Danmark. Men tað er ikki 
rættari í Føroyum fyri tað.

Eitt gott dømi er samgongan, 
sum hevur (ella hevði) 16 tingfólk 
aftan fyri seg. Helvtin av teimum 
sita í landsstýrinum. Skuldu tey 
varðveitt tingsessin, meðan tey eru 
í landsstýrinum, so vóru bara átta 

tingfólk at røkja nevndararbeiðið 
hjá samgonguni í Løgtinginum.

Tað sigur seg sjálvt, at tað valla 
hevði verið heppið.

Annika Olsen í Havn heldur, at 
onkur annar skal røkja hennara 
tingsessin, meðan hon er borgar­

stjóri. 
Kristin Michelsen og Jógvan 

Skorheim hava nóg mikið við sær 
sjálvum og halda, at teir saktans 
klára bæði størvini einsamallir 
einsamallir.

Ymsar eru ákoðanirnar, má 
staðfestast. Men í roynd og veru er 
hetta ein spurningur um hugburð 
til valdið. Um vit skulu hava fleiri 
fólk at umboða okkum, ella ein elita 
við nøkrum fáum fólkum skal røkja 
øll størvini.

savna vald á færri hondum

– Tað er alt ov 
lítið, heldur um­
boðsráðslimur

– Tað eru alt ov fá valevni til 
Umboðsráðsvali hesaferð.
Nýggj valevni fingu tíverri 
avmarkaðan møguleika at 
stilla upp.

Tað sigur Andrass Skaal­
um, sum er umboðsráðslim­
ur, men sum ikki stendur 
fyri vali hesaferð

Hann vísir á, at mangl­
andi áhugin at eggja nýggj­
um valevnum at halda seg 
til, bendir á, at leiðslan og 
verandi umboðsráðslimir, 
verja seg móti kapping frá 
nýggjum valevnum. Og í 
lesarabrævi skrivar hann so­
leiðis:

»Við lýsing í bløðunum 
fingu tryggingartakararnir 
bert tvær vikurs skotbrá at 
at stilla upp til komandi Um­
boðsráðsval. 

Tá avgerðin er tikin um 
at stilla upp, skulu útvegast 
25 tryggingartakarar at vera 
stillarar  –  tað er millum 
annað eitt av krøvunum fyri 
at kunna stilla upp til Um­
boðsráðsvalið.

Mannagongdin og stutta 
skotbráið gevur verandi 

Umboðsráðslimum og teim, 
ið áður hava stillað upp, ein 
munadyggan fyrimun fram 
um nýggjar aktørar, ið skulu 
kunna seg, taka avgerð og so 
í gongd við uppstillingina, 
fyri fyrstu ferð.

Her er ov mikið ógjørt í 
mun til at fáa nýggj valevni 
á banan, og harvið er veru­
leikin at “elitan” fremur 
protektionismu. Lága talið 
av valevnum hesaferð, talar 
fyri seg.

Danska felagið Trygheds­
gruppen, sum vit samanbera 
okkum við, gevur limunum 5 
vikurs freist at stilla upp til 
val. 

Kunningina um valið og 
uppstillingina fáa limirnir 
sendandi skrivliga beinleiðis 
við e-posti, umframt í tíð­
indaskrivum.

Tað hevur ført til at fleiri 
bjóða seg fram.

Vel opinleika – Gott Um­
boðsráðsval ☺

Andrass Skaalum
Limur í Umboðsráðnum 

hjá Ognarfelag Tryggingar­
takaranna.

(Eg standi ikki fyri vali 
hesaferð, men í 2020)

Tórshavn, tann 12. februar 
2018

20 valevnir til 17 sessir 

Fá fólk at røkja fleiri sess­
ir? Ein spurningur um hugburð

Fleiri høvdu bjóðað seg fram, um kunningin var betri, heldur 
Andrass Skaalum

Keypmannahavn 
verður vertur 
fyri tiltakinum, 
tá kunngjørt 
verður, hvør 
fær Michelin-
stjørnur í Norð­
urlondum

Tann 19. februar verða tær 
allarbestu matstuvurnar 
heiðraðar við Michelin-
stjørnum, sum øll mat­
stovuvinnan tráar eftir. 
Tað verður í ráðhúsinum í 
Keypmannahavn.

Og í Keypmannahavn 
eru tey sum vera man sera 
fegin um, at stóra franska 
mat-guidin hevur valt Keyp­
mannahavn at kunngera 
norðurlendsku stjørnurnar 
í ár. 

Í fjør hevði Svøríki heið­
urin, og tá var tað at før­
oyska matstovan Koks fekk 
heiðurin.

Stórur spenningur er al­
tíð um, hvør fær heiðurin, 
men tað snýr seg eisini um 
at varðveita heiðurin. Tí tær 
matstovur, sum hava fingið 
stjørnuna, verða eftirmettir 
og kunnu missa stjørnuna 
aftur – ella fáa enn eina 
stjørnu.

Handa stjørnurnar 
í Keypmannahavn

Tey trý, Poul Andrias Ziska, kokkur, Karen Visth, víntæn­
ari og Johannes Jensen, stjóri, tá matstovan í Koks í fjør 
fekk fyrstu føroysku Michelin-stjørnuna

